ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 2-Ի N 1131-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	02.02.2023թ.

	
	01/2-1/1551-2023

	«Հայաստանի Հանրապետության կառավարության 2020 թվականի հուլիսի 2-ի թիվ 1131-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն:

	2. Հայաստանի Հանրապետության էկոնոմիկայի նախարարություն
	30.01.2023թ.

	
	04/1545-2023

	«Հայաստանի Հանրապետության կառավարության 2020 թվականի հուլիսի 2-ի N1131-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունենք։
	Ընդունվել է ի գիտություն:

	2. Հայաստանի Հանրապետության ներքին գործերի նախարարություն
	03.02.2023թ.

	
	43/21/11467-23

	1. Նախագծի թիվ 2 հավելվածում նախատեսվում է կատարել լրացում` 5.1 և 5.2 կետերով, որոնցով սահմանվում է, որ անձի` երկրորդ և հաջորդ անգամ դիմելու դեպքում բնակչության պետական ռեգիստր վարող լիազոր մարմինը պետք է հարցում կատարի ՀՀ կառավարության լիազոր մարմին` պարզելու «Մաքսային կարգավորման մասին» օրենքի 177-րդ հոդվածի 5-րդ մասով սահմանված պայմանի պահպանված լինելը:
Հայտնում ենք, որ բնակչության պետական ռեգիստրը վարող լիազոր մարմնի կողմից մշտական բնակության տեղափոխման փաստի ճանաչումը հաստատող փաստաթուղթ տրամադրելու մասով առանձին հաշվառում չի իրականացվում` իրավական ակտերով նման պահանջի բացակայությամբ պայմանավորված:
Այս առումով անհրաժեշտ է նան նշել, որ անձի կողմից նշված տեղեկանքը ստանալու համար դիմելիս «Մաքսային կարգավորման մասին» օրենքի 177-րդ հոդվածի 4-րդ մասի համաձայն՝ փոփոխվում է տեղեկանքում առկա տեղեկատվությունը՝ ըստ դրա տրամադրման ժամանակահատվածի: Այսինքն, անձի կողմից դիմում ներկայացնելու դեպքում օրենսդրությամբ սահմանված ժամանակահատվածը հաշվարկվում է դիմելու օրվան նախորդող 2550 օր ժամանակահատվածի միջակայքում և նախորդ անգամ տրվածի հետ նույնական չի կարող լինել: Այն դեպքերում, եթե անձը դիմում է արդեն իսկ տրված տեղեկանքի կրկնօրինակը ստանալու համար (տեղեկանքի վնասված, կորցրած լինելու հանգամանքով պայմանավորված), ապա բնակչության պետական ռեգիստր վարող լիազոր մարմնի կողմից տրվում է «կրկնօրինակ» նշումով տեղեկանք՝ նախկինում տրված ամսաթվով:
Միաժամանակ, «Մաքսային կարգավորման մասին» օրենքի 177-րդ հոդվածի 5-րդ մասով սահմանված կարգավորման նպատակն անձի՝ սահմանված ժամանակահատվածում մաքսային արտոնությունից մեկանգամյա օգտվելու հնարավորության ընձեռումն է, իսկ արտոնությունից օգտվելու թույլտվության տրամադրումը վերապահված չէ բնակչության պետական ռեգիստր արող լիազոր մարմնին: Այս համատեքստում, բնակչության պետական ռեգիստր վարող լիազոր մարմինը ընդամենը տրամադրում է մշտական բնակության տեղափոխման փաստի ճանաչումը հաստատող փաստաթուղթ, որն անհրաժեշտ, բայց ոչ բավարար նախապայման է նախատեսված արտոնությունից օգտվելու թույլտվություն տրամադրելու համար:վ

Ելնելով վերոգրյալից՝ առաջարկվում է Նախագծի վերոգրյալ կետերը խմբագրել:
2. Նախագծի 1-ին կետի 7-րդ ենթակետում անհրաժեշտ է հստակեցնել, թե ինչ կարգով կամ որ մարմնի կողմից տրված փաստաթղթով է հաստատվելու ֆիզիկական անձի` մինչն Հայաստանի Հանրապետություն ժամանումն առնվազն 12 ամիս օտարերկրյա պետությունում ժամանակավորապես բնակվելու հանգամանքը, ինչպես նան հստակեցնել Կառավարության սահմանած գործունեության ոլորտներում Հայաստանի Հանրապետությունում աշխատանքի թույլտվություն ստացած օտարերկրյա ֆիզիկական անձանց տարբերակման հիմքերը և դրանք հիմանվորող փաստաթղթերի հարցը:
Վերոգրյալով պայմանավորված առաջարկվում է նշված կատեգորիայի անձանց մշտական բնակության տեղափոխման փաստի ճանաչումը հաստատող փաստաթուղթը տրամադրելու համար նախատեսել բնակչության պետական ռեգիստրը վարող լիազոր մարմնին ներկայացվող դիմումին կցվող անհրաժեշտ փաստաթղթերի ցանկը, քանի որ պետական ռեգիստրը վարող լիազոր մարմնի կողմից հնարավոր չի լինի վերը նշված անձանց տրամադրել ՀՀ մշտական բնակության տեղափոխման փաստի ճանաչումը հաստատող փաստաթուղթ:
3. Միաժամանակ, ներկայացված Նախագծով առաջարկվում է հստակեցնել Հայաստանի Հանրապետության կառավարության 2020 թվականի հուլիսի 2-ի թիվ 1131-Ն որոշման մեջ կիրառվող «օտարերկրյա ֆիզիկական անձ» հասկացությունը՝ նշված որոշման կիրառման ընթացքում պետական ռեգիստրը վարող լիազոր մարմնի գործունեությունը հստակեցնելու նպատակով:
	Չի ընդունվել: 
Նախագծի 5.1-ին և 5.2-րդ կետերը սահմանված են «Մաքսային կարգավորման մասին» օրենքի 177-րդ հոդվածի 5-րդ մասին համապատասխան և նշված մասի կիրառումը ապահովելու նպատակով:

































Համապատասխան կարգավորումները սահմանված են «Մաքսային կարգավորման մասին» օրենքի 177-րդ հոդվածով: Միաժամանակ, լրացուցիչ դրույթների սահմանման անհրաժեշտությունը բացակայում է:














 «Մաքսային կարգավորման մասին» օրենքի 177-րդ հոդվածի 3-րդ մասի համաձայն` Հայաստանի Հանրապետություն մշտական բնակության տեղափոխվող օտարերկրյա ֆիզիկական անձ է ճանաչվում, Հայաստանի Հանրապետության օրենսդրության համաձայն, Հայաստանի Հանրապետության քաղաքացիություն կամ Հայաստանի Հանրապետության հատուկ կամ Հայաստանի Հանրապետության մշտական (երկարաժամկետ) կացության կարգավիճակ կամ միջազգային պայմանագրով սահմանված դեպքում դրանց հավասարեցված կարգավիճակ ունեցող այն ֆիզիկական անձը, որին բնակչության պետական ռեգիստրը վարող՝ Կառավարության լիազոր մարմինը տրամադրել է Հայաստանի Հանրապետություն մշտական բնակության տեղափոխման փաստի ճանաչումը հաստատող փաստաթուղթ, ինչի հիման վրա էլ Հայաստանի Հանրապետության կառավարության 2020 թվականի հուլիսի 2-ի թիվ 1131-Ն որոշման մեջ սահմանված է «օտարերկրյա ֆիզիկական անձ» հասկացությունը: 

	2. Հայաստանի Հանրապետության արդարադատության նախարարություն
	06.03.2023թ.

	
	/27.2/11011-2023

	[bookmark: _GoBack]«Հայաստանի Հանրապետության կառավարության 2020 թվականի հուլիսի 2-ի N 1131-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն:



